
Numri i lëndës: 2023:006840 

Datë: 27.01.2023 

Numri i dokumentit:     03910421 

 

P.nr. 10/2023 
 

 

 NË EMËR TË POPULLIT 

 

        GJYKATA THEMELORE NË GJILAN, Departamenti i Përgjithshëm, Divizioni 

Penal, përmes gjykatëses së vetme gjykuese, Luljete Shabani, në lëndën penale kundër të 

akuzuarit M.Sh, të cilin, sipas autorizimit e mbronë av. Ymer Huruglica, për shkak të veprës 

penale, Dhuna në Familje, nga neni  248, par.3 nënpar.  3.2 të KPRK-së, sipas aktakuzës së 

Prokurorisë Themelore në Gjilan-Departamenti i Përgjithshëm, PP.II.nr. 289/2022, të datës 

16.01.2023,  pas mbajtjes së shqyrtimit fillestar publik, më datën 24.01.2023, mori dhe në 

prezencë të palëve publikisht shpalli, ndërsa, më datë 27.01.2023 përpiloi këtë:  

                                                    

                                                     A K T GJ Y K I M 

       I akuzuari M.Sh, me nr. peronal ..., i lindur më ..., nga babai M. dhe nëna R., e gjinisë I., 
me vendbanim në fsh. .i Vogël, K. e Gjilanit, i shkurorëzuar, baba i dy fëmijëve, ka të kryer 
shkollën fillore, i punësuar në Gjermani, i gjendjes së mesme ekonomike, Shqiptar, shtetas 
i Republikës së Kosovës,  

                                                    

                                                    

                                                   

                                           ËSHTË  FAJTOR 

    

      Sepse, më datë 03.12.2022, në kohë të papërcaktuar në Gjilan, ka ushtruar dhunë në familje 

ndaj viktimës së ndjeshme, ish bashkëshortes së tij, L. M., në kundërshtim me nenin 2 nënpar. 

1.2 të Ligjit për Dhunë në Familje, due ushtruar dhunë psikologjike, ashtu që ka qenë i martuar 

me të dëmtuarën rreth tetë vjet, dhe kanë dy fëmijë, të cilët janë në përkujdesje të të të 

dëmtuarësdhe fillimisht , i njeji, derisa ishte duke komunikuar në telefon me vajzën E., i ka 

thënë se nëse e dëmtuara L. nesër, në ora 12.01 min. nuk i dërgon fëmijët ., ka kërcënuar se 

“unë i kam njerëzit e mi dhe kam me ia ba si asaj në Prishtinë “, pastaj, ka komunikuar me 

mesazhe në viber me djalin E. dhe me të kuptuar që djalin e kishte lënë në shtëpi, e ka 

kërcënuar të dëmtuarën  përmes mesaqzhit , duke i thënë “aha, ok. E., thuj ka me t’ba vaki ma 

zi se qasaj në Prishtinë”, me çka, me veprimet e tij, tek e dëmtuara, pos që ka shkaktuar dhunë 

psiqike, ka shkaktuar ankth dhe shqetësim  të madh emocional,  

        -me çka ka kryer veprën penale, Dhuna në familje, nga neni 248, paragrafi 3 

nënpar.3.2 të KPRK-së, andaj, Gjykata, në bazë të dispozitave të neneve 7, 17, 21, 51, 73, 

114 të KPRK-së dhe nenit 365, 453 dhe 463  të KPPRK-së, i shqipton, 

                                                                                                                          

                                                             

DËNIM KUMULATIV 

   

         Të akuzuarin M.Sh, 

 

          me Dënim Kumulativ,  

         me Gjobë, në shumën  prej 1000 (një mijë) € dhe  

         në mbështetje të nenit  71 par. 1.3 dhe nenit 72 par. 1.7 të KPRK-së,  

         pasi që për veprën e e lartëpërmendur është paraparë dënim kumulativ me gjobë dhe me 

burg, ndërsa, nuk është i përcaktuar minimumi i dënimit me burg, të akuzuarit i shqiptohet 

Dënim Gjobe në shumën prej  1000 (një mijë)  €,  

 

                  të akuzuarit M.Sh i shqiptohet  

                  Dënim i përbashkët,  

                 në shumën prej 2000 (dy mijë) €, 

të cilin dënim është i obliguar t’a paguajë në afatin prej 15 ditësh nga dita e plotfuqishmërisë së 

këtij aktgjykimi, në të kundërtën, dënimi i përmendur do t’i shndërrohet në dënim burgu, duke 

llogaritur për çdo 20 €, një ditë burgu  

            

         Në dënimin e shqiptuar do t’i llogaritet koha e kaluar në paraburgim,  nga data 

10.01.2023 deri më datën  17.01.2023. 

                                                                                                                                                                

          Obligohet i akuzuari që në bazë të Ligjit për kompensimin e viktimave neni 39 par.3 

     nën par. 3.1, të paguajë taksën në shumën prej 30 (tridhjetë) €. 

  

           Obligohet i akuzuari që  t’i paguaj shpenzimet e procedurës penale dhe paushallingjyqësor  

      në lartësi prej 20 (njëzet) €, te gjitha këto në afat prej 15 ditësh nga  

      dita e marrjes së këtij aktgjykimi.  

 

A r s y e t i m 
 

       Prokuroria Themelore në Gjilan, Departamenti i Përgjithshëm, ka paraqitur aktakuzë 

PP.II.nr. 289/2022, të datës 16.01.2023, kundër të akuzuarit M.Sh,  për shkak të veprës penale, 

Dhuna në familje, nga neni 248  paragrafi 3nënpar.3.2 të KPRK-së dhe ka kërkuar që të njëjtin 

ta shpallë  fajtor dhe t’a  dënojë  sipas ligjit. 

  

         Meqenëse i akuzuari M.Sh e pranoi fajsinë për kryerjen e veprës penale e cila i vihet në 

barrë, pranim i cili është bërë në mënyrë vullnetare, pa presion, i njoftuar nga ana e gjykatës 

për pasojat dhe benefitet e pranimit të fajësisë, i cili pranim i fajsisë është në përputhje edhe me 

provat tjera të cilat gjenden në shkresat e lëndës, Raporti fillestar i incidentit, me numër 2022-

CA-1684, i dt.03.12.2022, deklarata e të dëmtuarës, L.M., mesazhet e shkrzuara, kërkesa e të 

dëmtuarës për urdhër mbrojtës, paraqitur ZMVN, e dt. 12.01.2023, Aktgjykimi C.nr. 1210/21, i 

dt. 12.12.2021, të dhënat nga data-baza e policisë për të akuzuarin, raporti i zyrtarëve policorë  

B. R.dhe N. D., si dhe shkresa të tjera që ndodhen ne dosjen e lëndës, nuk pati nevojë të 

admiistrohen pova të tjera. 



 Numri i lëndës: 2023:006840 
 Datë: 27.01.2023 
 Numri i dokumentit: 03910421 
 

3 (3)  

   
2
0
2
3
:0
1
2
2
3
3

 

         

       Mbrojtësi me autorizim i të akuzuarit, av. Ymer Huruglica, deklaroi se meqenëse i 

akuzuari e ka pranuar fajsinë  kërkon nga gjykata që të njëjtit t’ia shqiptojë një dënim sa më të 

butë, duke konsideruar 71 par.1 nënpar. 1.2 të KPRK, se me një dënim më të butë mund të 

arrihet qëllimi i dënimit, duke marrë parasysh edhe rrethanat tjera lehtësuese, , se i njejti 

asnjëherë nuk ka ardhë në kundëlrshtim me ligjin, ka shprehë keqardhje të thellë për veprimin e 

tij dhe premton se të njëjtin nuk do ta përsërisë, se nga viti 2016, kur është shkurorëzuar mme 

të dëmtuarën nuk ka pasur çfarëdo mosmarrëveshje, në raport me kontaktin me fëmijët kanë 

bashkëpunuar dhe kërcënimi në fjalë nuk ka pasur të bëjë drejtpërdrejtë me të 

dëmtuarën.Githashtu, mbrojtësi propozoi që pasi për këtë vepër penale nuk është i paraparë 

minimumi i dënimit me burg,  kërkon që ky dënim t’i zëvendësohet me fënim gjobe dhe të 

mirret parasysh fakti se i akuzuari edhe pse kohë pas kohe shkon në Gjermani për të punuar, 

nuk ka punë të përhershme.   

          

        Gjykata analizoi provat të cilat gjenden në shkresat e lëndës dhe me vet pranimin e 

fajësisë nga ana e të akuzuarit erdhi në përfundim se i akuzuari M.Sh e ka kryer veprën penale, 

Dhuna në familje, nga neni 248  par. 3 nënpar. 3.2 të KPRK-së. 

       

      Me rastin e caktimit të llojit  dhe të  lartësisë së dënimit Gjykata pati parasysh rrethanat të 

parapara me nenin 73 të KPRK-ës, dhe si rrethanë lehtësuese gjeti se i akuzuari e ka pranuar 

fajësinë, është penduar për këtë, e dëmtuara Leonora Murtezi ka deklaruar se ialë gjykatës të 

vendosë lidhur me të akuzuarin, por, nga ai nuk kërkon kurrfarë kompensimi, fakti se i 

akuzuari për herë të parë ka rënë ndesh me ligjin, edhe pse me të dëmtuarën është shkurorëzuar 

në vitin 2016, nuk kanë pasur ndonjë mosmarrëveseej deri në ditën kritike, është penduar thellë 

për veprimin që e ka bërë dhe ka kërkuar falje , fakti se ai kujdeset për fëmijët e tij, duke u 

dërguar rregullisht para, përmes  “Western Union”,  ndërsa si rrethanë rënduese pati parasysh 

shkallën e përgjegjësisë penale dhe rrezikshmërinë shoqërore të veprës penale, vepra penale 

është kryer ndaj viktimës së ndjeshme, ish bashkëshortes së tij, me bindje se edhe me një 

dënim të tillë do të arrihet qëllimi i dënimit si në kuptim të nenit 41 të KPKR-ës.   

 

     Vendimi mbi shpenzimet e procedurës penale është i bazuar në nenin 453 të KPPRK-së.  

  

                    Nga të cekurat më lart, u vendos si në dispozitiv të këtij aktgjykimi.   

 

                   GJYKATA THEMELORE NË  GJILAN 

        DEPARTAMENTI I PËRGJITHSHËM              
                         P.nr. 10/23,  më datë 27.01. 2023 

,                                                                                                        

                                                                                                     

                                                                                                    Gjykatësja e vetme gjykuese,                                                                                                                                         

                                                                                                                 Luljete Shabani 

 

 

        KËSHILLA JURIDIKE: Kundër këtij aktgjykimi është e lejuar ankesa Gjykatës së 

Apelit në Prishtinë Departamenti i Përgjithshëm, në afat prej 15 ditësh nga dita e pranimit të së 

njëjtës. Ankesa dorëzohet në dy ekzemplarë, përmes kësaj Gjykate.    


